
Ríkissaksóknara hefur borist bréf yðar frá 1. nóvember sl. í tilefni af hlustun sérstaks
saksóknara á símtali yðar sem verjanda við skjólstæðing yðar í tengslum við rannsókn
ofangreinds máls sem fram fór 31. janúar 2011. Óumdeilt er að upptöku af umræddu
símtali var ekki eytt þegar í stað eftir að ljóst varð hverjir áttu í hlut. Í bréfi yðar er
réttilega bent á að þetta fer í bága við 1. mgr. 85. gr. laga nr. 88/2008.

Yður munu hafa borist skýringar sérstaks saksóknara í bréfi hans frá 6. nóvember sl.
Er þar gerð grein fyrir þeim mistökum sem gerð voru hjá embættinu við eyðingu
gagnanna.

Ríkissaksóknari telur í ljósi skýringa sérstaks saksóknara á atvikinu, og öðrum
sambærilegum frá sama tíma, að um handvömm hafi verið að ræða. Í ljósi skýringa
sérstaks saksóknara í bréfi hans og vegna annarra sambærilegra mistaka frá sama
tíma, treystir ríkissaksóknari því að brugðist hafi verið við af hans hálfu til að
lágmarka hættuna á slík mistök endurtaki sig. Í ljósi framangreinds og með vísan til
skýringa sérstaks saksóknara til yðar hefur ríkissaksóknari að aðhafast ekki frekar að
svo komnu máli.

